
ურთიერთგაგების მემორანდუმი

ამერიკის შეერთებული შტატების საერთაშორისო განვითარების სააგენტოს ,,ჯანდაცვის სისტემის განმტკიცების პროგრამასა” 
და
საქართველოს შრომის, ჯანმრთელობისა და სოციალური დაცვის სამინისტროს შორის




1. შესავალი
აშშ საერთაშორისო განვითარების სააგენტოს ფინანსური და ტექნიკური მხარდაჭერით, „ჯანდაცვის სისტემის განმტკიცების პროგრამის“ (ჯსგპ) მიერ, საქართველოს შრომის, ჯანმრთელობისა და სოციალური დაცვის სამინისტროს დაკვეთით (სშჯსდს) შემუშავდა ჯანმრთელობის დაცვის ერთიანი საინფორმაციო სისტემა (ჯდესს). სისტემა მოიცავს ოცდაათამდე სხვადასხვა მოდულს, რომელთა აბსოლუტური უმრავლესობა დანერგილია და ოპერირებს ქვეყნის მასშტაბით და მას აქტიურად იყენებენ სამედიცინო დაწესებულების სრული უმრავლესობა.  
ჯანმრთელობის დაცვის ერთიანი საინფორმაციო სისტემა მოიაზრება ერთიანი ელექტრონული მთავრობის განუყოფელ ნაწილად. ჯდესს-ს საფუძვლად უდევს სერვისებზე ორიენტირებული არქიტექტურა, რაც უზრუნველყოფს ინფორმაციის მარტივად მიმოცვლას რეალურ დროში, როგორც ჯანდაცვის სამინისტროს შიგნით, ასევე სამინისტროს გარეთ სხვადასხვა უწყებებთან და სისტემებთან. ჯდეს სისტემაში სხვადასხვა ინფორმაციის რეგისტრაცია ხორციელდება რეალურ დროში, რაც ასევე გულისხმობს  ყოველდიურად  ათეულობით ათას ტრანზაქციას და შესაბამისად დიდი მოცულობის ინფორმაციული ნაკადებს, 
ჯდეს სისტემის მიზანია ხელი შეუწყოს მონაცემთა შეგროვებას, შენახვას და ანალიზს. აღნიშნულ ინფორმაციის გამოყენებით მოხდეს ჯანმრთელობის დაცვის პოლიტიკასთან დაკავშირებული სხვადასხვა გადაწყვეტილებების მიღება, რომლის საბოლოო მიზანია სამედიცინო მომსახურების ხარიხსის გაუმჯობესება. ამასთანავე, სისტემა უზრუნველყოს ინფორმაციის სტანდარტიზაციას სამედიცინო მომსახურების მიმწოდებლების, საქართველოს შრომის, ჯანმრთელობისა და სოციალური დაცვის სამინისტროს და მის დაქვემდებარებაში მყოფი სააგენტოების და სხვადასხვა უწყებებისათვის, მისი უკეთ გამოყენების მიზნით.
ჯდესს მნიშვნელობის, ასევე იმ გარემოების გათვალისწინებით რომ ჯანდაცვის სისტემის განმტკიცების პროგრამა დასასრულს უახლოვდება, აუცილებელია დაიგეგმოს ნაბიჯები ჯდესს-ს სშჯსდს-სთვის მართვაში გადაცემის უზრუნველსაყოფად.



2. მემორანდუმის მიზანი და მოქმედების სფერო
2.1. წინამდებარე  ურთიერთგაგების მემორანდუმი  განსაზღვრავს აშშ საერთაშორისო განვითარების სააგენტოს „ჯანდაცვის სისტემის განმტკიცების პროგრამასა“ და საქართველოს შრომის, ჯანმრთელობისა და სოციალური დაცვის სამინისტროს შორის შემდგომი თანამშრომლობის ჩარჩოებს,  ჯანმრთელობის დაცვის ერთიანი საინფორმაციო სისტემის  გადაბარების და სამომავლო მდგრადობის უზრუნველყოფის საკითხებთან მიმართებაში. 
2.2. მემორანდუმით განსაზღვრულია თითოეული ხელმომწერი მხარის ინდივიდუალური და საერთო ვალდებულებები, თანამშრომლობის საკითხები და ფორმები. 
2.2.1 ზოგადი საკითხები: მხარეები თანხმდებიან იხელმძღვანელონ თანამშრომლობის შემდეგი პრინციპებით:
2.2.1.1 მხარეები თანხმდებიან ითანამშრომლონ ჯდესს გადაბარების პროცესთან დაკავშირებით, და მუდმივად მოახდინონ პროცესის კოორდინაცია, რათა თავიდან იქნეს აცილებული ნებისმიერი არასასურველი შედეგი. 
2.2.1.2 იმ შემთხვევაში თუ რომელიმე მხარე მიიჩნევს, რომ რომელიმე მოვლენას შეუძლია საფრთხე შეუქმნას ჯდესს გადაბარების პროცესის მიმდინარეობას, თითოეული მხარე გამოხატავს მზაობას დაუყოვნებლივ აცნობოს მეორეს ასეთი რისკების შესახებ. თითოეული მხარის რეაგირება აღნიშნული რისკებზე დამოკიდებული იქნება სპეციფიურ გარემოებებზე. ნებისმიერ შემთხვევაში, მხარეები მუდმივად აწვდიან ერთმანეთს მიმდინარე სიტუაციის ანალიზს და კონსულტაციებს მართავენ ერთმანეთთან შესაძლო ღონისძიებების გასატარებლად.



3. მხარეთა ვალდებულებები
3.1. აშშ საერთაშორისო განვითარების სააგენტოს „ჯანდაცვის სისტემის განმტკიცების პროგრამა“:
ა)  იღებს ვალდებულებას შეასრულოს ჯანმრთელობის დაცვის ერთიანი საინფორმაციო    სისტემის მდგრადობის უზრუნველყოფის საკითხების სამოქმედო გეგმაში გათვალისწინებული საკითხები პირნათლად და დათქმულ ვადებში, რომელიც დანართის სახით ერთვის წინამდებარე დოკუმენტს
ბ) მოახდინოს ყველა სამომხმარებლო და ტექნიკური დოკუმენტაციის მომზადება შესაბამის ვადებში
გ)   საჭიროების შემთხვევაში მოახდინოს კადრების მომზადება
დ)  უზრუნველყოს ეტაპობრივი გადაბარების პროცესი
ე) უზრუნველყოს სისტემის ტექნიკური მხადაჭერა და მეთვალყურეობა სამოქმედო გეგმაში გაწერილი ვადების შესაბამისად
3.2.  საქართველოს შრომის, ჯანმრთელობისა და სოციალური დაცვის სამინისტრო:
ა)  იღებს ვალდებულებას შეასრულოს ჯანმრთელობის დაცვის ერთიანი საინფორმაციო სისტემის მდგრადობის უზრუნველყოფის საკითხების გეგმაში გათვალისწინებული საკითხები პირნათლად დათქმულ ვადებში, რაც გათვალისწინებულია წინამდებარე დოკუმენტის დანართში
ბ)  მოახდინოს კოორდინატორის დანიშვნა, რომელიც შჯსდს მხრიდან მოახდენს ყველა საკითხის შეთანხმებას  სამინისტროს და მის საქევეუწყებო დაწესებულებებს შორის და ჯსგპ-ს მიაწვდის პასუხებს სხვადასხვა კითხვებთან დაკავშირებით, ასეთის არსებობის შემთხვევაში და მოახდენს  გადაბარების სრული პროცესის კოორდინაციას.
გ) სისტემის შენახვისათვის შესაბამისი ბიუჯეტის გამოყოფას და უზრუნველყოფს სათანადო პირობებს სისტემის გამართულად ფუნქციონირებისათვის.



4. მემორანდუმის შეწყვეტა
ნებისმიერ მხარეს შეუძლია შეწყვიტოს მემორანდუმი წერილობითი შეტყობინების საფუძველზე. მემორანდუმის შეწყვეტა მოხდება შეტყობინების მიღებიდან 30 დღის შემდეგ. 



5. ცვლილებების შეტანა
ურთიერთგაგების მემორანდუმში შესაძლებელია ცვლილებების შეტანა მხარეთა წერილობითი ურთიეთშეთანხმების საფუძველზე.


6. მემორანდუმის ენა
ურთიერთგაგების მემორანდუმი შედგენილია ქართულ ენაზე ორ ეგზემპლარად.

7. მემორანდუმის ძალაში შესვლის თარიღი
ურთიერთგაგების მემორანდუმი ძალაში შედის ხელმოწერის დღიდან.




ხელმოწერილია:


საქართველოს შრომის, ჯანმრთელობისა                    აშშ საერთაშორისო განვითარების
და სოციალური დაცვის სამინისტროს                         სააგენტოს „ჯანდაცვის სიტემის“
სახელით                                                                             განმტკიცების პროგრამის სახელით

________________________________                       ________________________________

ბ-ნი ზაზა სოფრომაძე                                                      ბ-ნი ალექსანდრე ტურძილაძე
                                          
საქართველოს შრომის, ჯანმრთელობისა                    აშშ საერთაშორისო განვითარების
და სოციალური დაცვის მინისტრის                            სააგენტოს „ჯანდაცვის სისტემის“
მოადგილე                                                                         განმტკიცების პროგრამის დირექტორი
         

თარიღი  ___ / ___ / ___                                                   თარიღი  ___ / ___ / ___

აშშ საერთაშორისო განვითარების სააგენტოს „ჯანდაცვის სისტემის განმტკიცების პროგრამა„ 
შრომის, ჯანმრთელობისა და სოციალური დაცვის სამინისტრო 
ურთიერთგაგების მემორანდუმი

